
The article discusses the features of the school's teaching staff and its management. The theoretical and practical aspects of this

OCOBEHHOCTH NEJAT'OI'HYECKOI'O KOJIJIEKTHUBA U EI'O YIIPABJIEHUS
AnHOTaLUA

B cratbe paccMarpuBaroTCsl OCOOEHHOCTH II€AAarorMyeckoro KOJUISKTHBA INKOJBI M €ro ympapieHHs. Paccka3slBaJoch O
TEOPETHYECKHX ¥ NPAKTUYECKUX aCHEeKTaX JTOH HPOOJEeMBI, 0 HAayYHBIX HCCIIEIOBAHUSX, NPOBOAUMBIX B OTOH CBS3HM HaIlei
CTpaHOH M 3apyOeXHBIMH IICHXOJOraMu. Takxke B cTaThe MpPEACTaBICHA MOoApoOHas MHGOPMAUsI O COACPKAHUH U CYIIHOCTU
JEATeIbHOCTH PYKOBOIUTEINCH 00IIEro cpeAHero 00pa3oBaTeNbHOTO YIPEKICHUS CETOAHS, UX IMIHBIX KaueCTBAX.

KuoueBbie cioBa: Illkoma, nuaep, TPyZOBOH KOJUICKTHB, YIPaBICHYECKHH COCTaB, CTHJIb YIPaBICHUsS, CIOCOOHOCTH,
JMYHOCTHBIE Ka4eCTBa, NPO(EeCcCHOHANBHbIE Ka4eCTBA, COLHANBHO-TICHXOJIOTHIECKIH HMHIJDK, COI[HaNbHAs Cpela.

PEDAGOGIK JAMOA VA UNI BOSHQARISHNING O‘ZIGA XOS XUSUSIYATLARI
Annotatsiya
Magolada maktab pedagogik jamoasi va uni boshqarishning o‘ziga xos xususiyatlari o‘rganilgan. Unda mazkur muammoning
nazariy va amaliy jihatlari, bu borada mamlakatimiz va xorijiy psixolog olimlar tomonidan amalga oshirilgan ilmiy tadgigot ishlari
haqida so‘z borgan. Shuningdek, maqolada umumiy o‘rta ta’lim muassasasi rahbarlarining bugungi kundagi faoliyati mazmun-
mohiyati, ular shaxsiga xos bo‘lgan sifat va fazilatlar haqida batafsil ma’lumotlar berilgan.
Kalit so‘zlar: Maktab, rahbar, mehnat jamoasi, boshgaruv xodimlari, boshgaruv uslubi, qobiliyat, shaxsiy fazilatlar, kasbiy sifatlar,

ijtimoiy-psixologik qiyofa, ijtimoiy muhit.

Kirish. Bugungi kunda mamlakatimizda amalga
oshirilayotgan islohotlarning pirovard natijasi ko‘p jihatdan
rahbarlarga, ularning boshgaruv sohasidagi professional
mahoratiga bog‘liq. Shuning uchun ham istiglol yillarida davlat
va jamiyat boshqaruvining muhim bo‘g‘inlaridan bo‘lgan
kadrlar tizimida tub islohotlar amalga oshirildi, uning tashkiliy-
huquqiy asoslari yaratildi, istigboli xodimlarni tayyorlashga
alohida e’tibor Dberilib, davlat xizmatchilari malakasi
munatazam  oshirib  borildi. Bu borada O‘zbekiston
Respublikasi Prezidenti Shavkat Mirziyoyevning Oliy Majlisga
Murojaatnomasida ta’kidlab o‘tilgan “Bugun hayotning o‘zi
bizdan professional, tezkor va samarali davlat xizmati tizimini
shakllantirish, yangicha fikrlaydigan, tashabbuskor, el-yurtga
sadoqatli kadrlarga keng yo‘l ochish bo‘yicha samarali tizim
ishlab chiqishni talab etmoqda” degan fikrlari muhim
ahamiyatga ega bo‘lib, unda wuzluksiz ta’lim tizimi
muassasalari, korxona va tashkilotlarda zamonaviy rahbar
xodimlarni tayyorlash, rahbarlikka layogati bor Kkishilarni
tanlash, o‘qitish, tarbiyalash va malakasini oshirishni tizimli
tashkil etish kerakligi ko‘rsatib o‘tildi [1].

Bu borada davlatimiz birinchi navbatda rahbar
xodimlarning, davlat xizmatchilarining fugarolik jamiyatlari
institutlari hamda odamlar bilan ishlay olish qobiliyatini
shakllantirishga alohida e’tibor berishni, buysunuvchilarni
boshqgarishda zamonaviy boshgaruv  uslublarini  puxta
egallashni, ulardan korxona, tashkilot va muassasalarlarini
boshqgarishda samarali foydalanishni talab etmogda. Bugungi

taraqqiyot zamonaviy rahbardan yuksak aql-farosat, katta kuch-
g‘ayrat, izlanish va topqirlikni namoyon qilishini, o‘z ustida
tinmay ishlashni, tadbirkorlik va ishbilarmonlik sifatlariga ega
bo‘lishni taqozo qiladi. Shu sababli jamoani mohirlik bilan
boshgarish uchun rahbar boshgarishning yangi texnologiyalari
ustida tinmay izlanishi, muayyan loyihalar va proyeksiyalarni
ishlab chigishi, fan-texnika yutuglari va xo‘jalik yuritishning
zamonaviy usullarini chuqur o‘rganishi, ishlab chiqarishni
boshgarishning ilg‘or va yanada mukammal usullarini yaratish
borasida faol ijodiy izlanishlar olib borishi, malakasini doimiy
suratda oshirishi lozim.

Bugungi kunda boshqgaruv sohasida olib borilayotgan
tub islohotlar rahbardan zamonaviy boshgaruv uslublarini
puxta egallashni, ulardan korxona, tashkilot va muassasalarni
boshgarishda samarali foydalanishni talab etmoqgda. Shu
o‘rinda rahbarning boshqaruv uslubi deganda, ma’muriyat va
rahbariyatning o‘z faoliyatida qo‘llaydigan ta’sir o‘tkazish
usullari, yo‘l-yo‘riqlari majmuasi tushuniladi. Ma’lumki,
rahbarning ish uslubi uning 0z qo‘l ostidagilari bilan alogasida,
ular bilan bo‘ladigan o‘zaro munosabatlarida tarkib topadi. Har
bir rahbar o°zicha individual, ya’ni qaytarilmas bo‘lib, o‘z ish
faoliyatini, boshqaruv faoliyatini o‘ziga xos tarzda tashkil
etishga harakat giladi. Shuning uchun ham boshgaruv usulini
rahbarning  shaxsiy  sifatlari  yig‘indisi,  rahbarning
bo‘ysunuvchilar bilan o‘zaro munosabati, rahbar o‘z faoliyatida
qo‘llayotgan usullar va yo‘l-yo‘riglar yig‘indisi, deb qarash
ayni hagiqatdir.

Mavzuga oid adabiyotlar tahlili. Jahon psixologiyasi
fanida liderlik va boshgaruv muammolari izchil va atroflicha,
muayyan yo‘nalishlarda, ma’lum konsepsiyalar asosida
o‘rganilgan va tahlil gilingan. Jumladan, rus psixologiyasida

boshgaruv  masalalari  psixologik  nugtai  nazardan
A.L.Svensitskiy (1986), 1.P.Volkov (1989), A.L. Juravlyov
(1983), Y.P.Platonov (1992), V.A.Tolochek (1995),
G.S.Nikiforov (1997), YE.M.Dubovskaya (1984),

A.A.Rusalinova (1968), T.M.SHeglova (1987), T.L.Kryukova
(1986), N.M.Komarova (1997), T.V.Bendas (1987),
R.X.Shakurov (1990) va boshqalarning nazariy metodologik
xususiyatga ega bo‘lgan asarlarida hamda maxsus
eksperimental tadgiqotlarida rivojlantirilgan. Ularning ishlarida
boshgaruv faoliyatining psixologik tavsifi, rahbar xodimlarni
tanlash, ularni tarbiyalash va lavozimlarga joylashtirish, inson
psixikasiga lavozim tagozo giluvchi talablar, kashga
yo‘naltirish va kasb motivatsiyasining psixologik jabhalari,
jamoaviy psixikani shakllantirish yo‘llari, jamoadagi ijtimoiy
psixologik muhit va uni ta’minlash va boshqa masalalar
bo‘yicha qimmatli ma’lumotlar berilgan.

Mustaqillik yillarida psixologiya fanining boshgaruv
sohasida respublikamiz miqgyosida qgator ilmiy-amaliy ishlar
olib borildi. O‘zbekistonda boshqaruv jarayonini tashkil
etishning psixologik omillari E.G‘oziyev, M.Davletshin,

G*.Shoumarov, V.Karimova, D.Muxamedova, |.Mahmudov,
R.Toshimov, E.Sattorov, X.Alimov, M.Yo‘ldoshev,
F.Akramova, N.Boymurodov, O.Shamiyeva, O.Hayitov,

N.Ro‘ziqulov, Sh.Xoliqova va boshqalarning ilmiy tadqiqot
ishlarida samarali o‘rganildi. Ularning ilmiy ishlarida rahbar
psixologiyasi, uning boshqgaruv gobiliyati, ish uslubi, shaxsiy
fazilatlari, nufuzi, shaxslararo munosabatlar xarakteri va rahbar
xodimlar tayyorlash masalalariga kengroq o‘rin berilganligi
muhim ahamiyatga ega.

Psixolog R.X.Shakurov o‘z izlanishlarida maktab
direktorining ijtimoiy psixologik giyofasini tadqiq gilishga
uringan. Uning ta’kidlashicha, rahbarning jamoada ruhiy
muhitni vujudga keltirishidan tashgari uning ishbilarmonlik
xislati, tashkilotchilik gobiliyati ham muhim ahamiyatga
egadir. Rahbar va uning qo‘l ostidagi jamoa a’zolari bilan
o‘zaro ta’sir ko‘rsatishi quyidagi holatlar orqali namoyon
bo‘lishini maxsus ta’kidlaydi: 1) shaxsning rahbar roliga kirish
jarayoni hamda rahbar bilan xodimlarning o‘zaro ijtimoiy
psixologik jihatdan moslashuvi; 2) boshgaruvning ijtimoiy
psixologik funksiyalarini bajarishning dolzarbligi o‘zgarishi; 3)
rahbarning ish uslubiga nisbatan ijtimoiy psixologik
talablarning dinamikasi va jamoaning shakllanish jarayonida
boshgaruvning har qaysi funksiyasini bajarishda usullarga
tobora  yuklamaning  kuchayishi.  Muallif ~ maktabni

1-jadval

boshgarishning ijtimoiy psixologik nazariyasini yaratishga
muhim hissa qo‘shishga muvaffaq bo‘ladi [6].

K.K.Platonov o‘z tadgiqotlarida rahbar qobiliyatining
psixologik komponentlarini o‘rgangan. U o‘z tadqiqotlarida
rahbar qobiliyatining tuzilishi, professional qobiliyat va
talantning shart-sharoitlari, uni tashxis qilish yo‘llarini
tekshirishga muvaffaq bo‘lgan. Muallifning ta’rificha,
professional qobiliyat deganda inson shaxsining anchagina
qat’ly, tabiiyki, tajriba ta’sirida o‘zgaradigan individual
psixologik xususiyatlarining yig‘indisi tushunilib, u shaxs bir
sifatining ikkinchisi bilan almashtirilishi natijasida ma’lum
mehnat faoliyatiga o‘rgatish, uni bajarish va unda
takomillashishning samarali bo‘lishini belgilaydigan asosiy
omil hisoblanadi. Uning ta’kidlashicha, professional
qobiliyatlar maxsus yangi sifatlar bo‘lmay, balki rahbar
egallayotgan vazifa uchun qulay bo‘lgan psixik xususiyatlar va
jarayonlarning umumiy yig‘indisi hisoblanadi [5]. Rahbardagi
u yoki bu gobiliyatlarni bilish uchun rahbar shaxsining turli
xususiyatlarini o‘rganib chiqish lozim. Shaxsning tartiblilik,
tirishqoqlik, mehnatsevarlik, o‘z ishiga muhabbat va qiziqish
kabi xususiyatlari har ganday rahbar uchun zaruriy sifatlardir.

Tahlil va natijalar. Bizning ilmiy tadgiqot ishimiz
ham boshgaruv muammolarini o‘rganishga qaratilgan bo‘lib,
unda umumiy o‘rta ta’lim muassasasini boshqarishning o‘ziga
xos jihatlari tahlil gilingan. Ana shu maqgsadda Liri-
Sobchiklarning “Shaxslararo munosabatlar interpersonal
diagnostikasi metodikasi”ga murojaat qildik. Mazkur metodika
G*.B.Shoumarov tomonidan modifikatsiya qilingan. Mazkur
metodika yordamida umumiy o‘rta ta’lim muassasalari 1-, 2-,
3-darajali boshqaruv xodimlari faoliyatida “hamkorlik”
pozitsiyasining  differensial namoyon bo‘lishi tufayli
boshgaruvchilikning interpersonal shaxs xususiyati sifatida
rivojlanishiga to‘g‘ri proporsional ekanligini aniqlashtiruvchi
tajriba-sinov ishlari olib borildi va tadgigotda quyidagi ilmiy
natijalar olindi.

Umumiy o‘rta ta’lim muassasalari boshqaruv
xodimlarida  interpersonal  shaxs  xususiyati  sifatida
boshqgaruvchilik namoyon bo‘lish darajasining ayrim

individual-tipologik xususiyatlarga bog‘ligligini (1-jadvalga
garang) tahlil gilganimizda ishonchli tafovutlar mavjudligini,
ya’ni “hukmini yurgizadigan — yetakchilik (peshgadam)
qiladigan” oktant ko‘rsatkichi va boshqaruv darajasi
ko‘rsatgichlari o‘rtasida ishonch darajasidagi farq mavjudligini
kuzatish mumkin (H=21,88; p<0,001). Jadvaldagi ragamlarga
garaganda, respondentlarning yetakchiligi, hukmronligi
qanchalik yuqori bo‘lsa, boshqaruv darajasini his qilish
shunchalik pasayishi kuzatilar ekan.

Umumiy o‘rta ta’lim muassasalari boshqaruv kadrlari o‘rtasida lavozimni his qilish darajasining interpersonal shaxs xususiyati
ko‘rsatkichlariga bog‘ligligi (Kruskal-Uollis N- mezoni)

(O‘rtacha ranglar
o [Oxktantlar qutblanishi 1-darajali [2-darajali 3-darajali N o
boshqgaruv lavozimlari  [boshgaruv lavozimlari (n=173) [boshqaruv lavozimlari
(n=81) (n=289)
Huxmini yurgizadigan — yetakchilix (peshqadam)
1 lqiladigan 1517,11 1187,40 1532,79 21,88 0.000**
2 [Erki o‘zida (mustaqil) bo‘lgan — ustun bo‘lgan 1452,12 1322,19 1349,03 3,63 0,040*
3 [Dangal (rostgo‘y) — tajovuzkor 1484,42 1187,53 1681,18 57,06 0.000**
[Badgumon (birovga ishonmaydigan) — har narsaga shubha
4 (ishonchsizlix) bilan qaraydigan
1339,57 1353,51 1352,66 3,33 0,042*
5 [Ko‘ngilchan — tortinchoq 1550,52 1363,08 1383,14 3,82 0,215
6 [Tobe — itoatkor (mo‘minqobil) 1424,28 1157,83 1608,18 56,07 0.000**
7 [Hamxkor — kelishuvchan 1522,41 1229,31 1493,31 6,33 0,994
8 Ma’sulistli — olijanob 1397,35 1530,35 1526,36 0,47 0,778
(fe’li keng)

Izoh: * - p<0,05; ** - p<0,01

Boshqaruvning yuqori va o‘ta yuqori darajasi taxminan
2-darajali boshqaruv lavozimlari (direktorning “o‘quv ishlari”,

yetakchisi)ga tayinlangan yoki saylanganda ko‘proq sodir
bo‘lishi mumkin. Quyi va yuqori darajalarda, ya'ni 3-darajali
boshqaruv lavozimlari (o‘qituvchi, sinf rahbari yoki
tarbiyachi)da faoliyat yuritganda hamda 1-darajali boshgaruv
lavozimlari (pedagogik kengash raisi, jamoat birlashmalari
raisi)ga tayinlangan yoki saylanganda boshgaruvni his etish
darajalari kamroq foizni tashkil etishini shohidi bo‘lish
mumkin. Respondentlarning o‘ziga nisbatan munosabatini
tahlil gilish metodikasi asosida olingan natijalarga ko‘ra har
uchchala darajali boshqaruv xodimlari o‘rtasida “hukmini
yurgizadigan — yetakchilik (peshgadam) giladigan” (H=21,88;
p<0,001), “dangal (rostgo‘y) — tajovuzkor» (H=57,06;
p<0,001) va “tobe — itoatkor (mo‘minqobil)” (H=57,06;
p<0,001) oktantlarida ishonch darajasidagi tafovutlar kuzatildi.

Aniqlanilishicha “hukmini yurgizadigan — yetakchilik
(peshqadam) qiladigan” oktanti bo‘yicha aynan 2-darajali
boshqaruv xodim (masalan, o‘quv ishlari bo‘yicha direktor
o‘rinbosar)larida ustunlikni yaqqol ko‘rish mumkin. Bu
ulardagi o‘ziga ishonch, yaxshi maslahatchilik, peshqadam va
tashkilotchi bo‘la olish malakasi, hamda yetakchilik sifatlarini
aniqlaydi. Shuningdek, ularda tanqidga toqatsizlik, o°z
imkoniyatlarini ortigcha baholash, fikrlashning diktat usulli,
boshqalarga buyruq berishga imperativ ehtiyoj mavjudligi ham
kuzatiladi.  3-darajali  boshgaruv ~ xodimlari  sanalgan
“o‘qituvchilar”da esa aksincha mazkur oktant bo‘yicha quyi
natijani guvohi bo‘lish mumkin.

“Erki o‘zida (mustaqil) bo‘lgan — ustun bo‘lgan”
(H=3,63; p<0,005) va “badgumon (birovga ishonmaydigan) —
har narsaga shubha (ishonchsizlik) bilan qaraydigan” (H=3,33;
p<0,005) oktantlarida ham sezilarli ijobiy tafovutlarni
kuzatishimiz mumkin. Bunda yana “o‘quv ishlari” bo‘yicha
direktor o‘rinbosarlarida har ikkala oktant bo‘yicha ustunlikni
ko‘rishimiz mumkin. Ya’ni “erki o‘zida (mustaqil) bo‘lgan —
ustun bo‘lgan” oktantida ulardagi shaxslararo
munosabatlarning ishonchli, mustagil, ragobatchilik uslubidagi
o‘zboshimchalik, atrofdagilardan ustunlik hissi ifodalangan,
ko‘pchilik fikrlardan farqli ravishda o‘z fikriga egalik an’anasi
va guruhda ajratilgan pozitsiyaga egalik uslublargacha bo‘lgan
jarayonni ifoda etadi.

Shuningdek  navbatdagi  “badgumon  (birovga
ishonmaydigan) — har narsaga shubha (ishonchsizlik) bilan
qaraydigan” oktantda ham biroz farq borligi aniglangan va
bunda ustunlik yana bir bor “o‘quv ishlari” bo‘yicha direktor
o‘rinbosarlari tomonida ekanligini ko‘rsatadi. YA’ni, fikrlash,
faoliyat ko‘lamiga ko‘ra 2-darajali boshqaruv xodimlari o‘ta
realist, shubhalanuvchan va ogimga garshi turuvchi
“nonkonformist”, ginachi va 1-, 3-darajali boshqgaruv
xodimlarga nisbatan ishonchsiz munosabatni ko‘rsatishadi
hamda noo‘rin tanqidchi sanalishadi.

“Hamkor — kelishuvchan” oktantidagi tafovutda aynan
3-darajadagi boshqaruv xodimlar, ya’ni “o‘qituvchilar”, “sinf
rahbarlari yoki tarbiyachilar”dagi ustunlikni kuzatishimiz
mumkin. Mazkur oktantga ko‘ra yuqori bo‘g‘in boshqaruv
xodimlarning qo‘llab-quvvatlovi va ishonchiga bo‘lgan yuqori
darajadagi ichki ehtiyoj ogim bo‘ylab yurishni xush ko‘rish

(“konformlik™), rahbar va boshqaruv xodimlar fikriga to‘la
bog‘liglik borligini tavsiflaydi.

“Tobe — itoatkor (mo‘minqobil)”, “ma’suliyatli —
olijanob (fe’li keng)” oktantlarida tafovutlar kuzatilmadi. Bu
har uchchala boshgaruv xodimlarning mazkur oktantlar
doirasida o‘xshashlik xususiyatlari borligini namoyon etadi.
Masalan “tobe — itoatkor (mo‘minqobil)” oktanti bo‘yicha
shaxslararo munosabatlardagi kamtarlik, tortinchoqlik, o‘zgalar
mas’uliyatini 0‘z zimmasiga olish, shuningdek, o‘ta itoatkorlik
va aybdorlik tuyg‘usini aks ettiradi. Mazkur shaxs sifati
boshgaruv xodimlar shaxsiga xos sanalmaydi. Aynigsa, 2-
darajali boshqaruv xodimlar (direktor o‘rinbosarlari)da mazkur
sifatning  namoyon  bo‘lishi umumiy o‘rta ta’lim
muassasalarining boshqaruv tizimiga keskin salbiy ta’sir
ko‘rsatishini alohida ta’kidlash zarur.

Metodikaning “ko‘ngilchan — tortinchoq” oktantida
ham barcha darajadagi boshqgaruv xodimlari natijalarida tafovut
kuzatilmaydi. Ushbu oktant sifatlari ham boshqgaruv
xodimlariga xos xususiyat sanalmaydi. Sababi juda kam foiz
boshgaruv xodimlarda bu sifatlarni kuzatish mumkin. Chunki
bu xususiyatning borligi boshgaruv xodimida referent guruh
bilan yaqin hamkorlik, atrofdagilar bilan do‘stona
munosabatlarga intiluvchi shaxslarga xos bo‘lgan munosabat
uslubini ifodalaydi. Shaxslararo munosabatlarning u yoki bu
uslubining namoyon bo‘lishida ortigcha komformizm,
atrofdagilar bilan haddan ziyod yaqinlashib ketish, o‘zini
ko‘pchilikning manfaatlariga daxldor ekanini ta’kidlashga
intilish ko‘zga tashlanadi.

So‘nggi “ma’suliyatli — olijanob (fe’li keng)” oktanti
tahlilidan ko‘rinadiki, 3-darajali boshgaruv xodimlarda
atrofdagilarga yordam berishga tayyorlik, mas’uliyat hissi
rivojlanganligi kuzatish mumkin. Ayrim hollarda bu fe’li
kenglik ustanovkalari, atrofdagilar nazarida majburiy
alturizmni namoyon qiladi. Ammo ishga nisbatan mas’uliyat
har ganday toifadagi boshqaruv xodimga xos bo‘lgan xususiyat
sanaladi.

Xulosa. Umuman olganda bugungi kunda boshqgaruv
sohasida olib borilayotgan tub islohotlar rahbardan zamonaviy
boshgaruv uslublarini puxta egallashni, ulardan korxona va
tashkilotlarini  boshgarishda samarali foydalanishni talab
etmogda. Aynigsa, jamoadagi psixologik muhitning ijobiy
bo‘lishi, o‘zaro yordam, do‘stlik, o‘zaro moslik, ahillik,
totuvlik, o‘zaro tushunuv, simpatiya singari his-tuyg‘ularning
barqarorligi o‘ta muhim bo‘lib, ular rahbar va xodimlar
o‘rtasida (vertikal muhit), shuningdek, xodimlarning o‘zlari
o‘rtasida (gorizontal muhit) yuzaga keladigan o‘zaro
munosabatlarda namoyon bo‘ladi. Boshqaruv jarayonida
rahbardagi muomala madaniyati, tinglash va buyurish
mahorati, o‘zini tiya bilish, oshkoralik, samimiylik,
xushmuomalalik, to‘g‘riso‘zlik, javobgarlik, mas’uliyat va
boshqga insoniy fazilatlarning bo‘lishligi muhim ahamiyatga
ega. Rahbar shaxsidagi ana shu muhim sifat va fazilatlarning
kasbiy faoliyatga qo‘yiladigan boshqa talablar bilan birlashib
ketishi, rahbarning jamoa ichida yuksak obro‘-e’tibor
qozonishiga, mansab pillapoyalaridan mavaffaqiyatli o‘tib,
lavozimning keyingi bosqgichlariga o‘tishiga imkon yaratadi.

